
Mila parte-hartzaile inguru etorriko dira ekainaren 6an Gasteizko Mendiak lasterketara 
• Manuel Iradier Txangolari Elkarteak antolatuta, Vital Fundazioa babesle nagusi duela, 62 kilometro egingo ditu Itxogana, Indiagana, Arraialde, Almurrain, Kapildui, Zalbizkar, Lendiz, Arrieta, Zaldiaraban, Busto eta Ezkibelen barrena      

Vitoria-Gasteiz, 2026ko maiatzak 27.- Gasteizko Mendiak iraupen luzeko mendi-probaren aurtengo edizioa dator. Proba hori Manuel Iradier Txangolari Elkarteak antolatzen du, Vital Fundazioa du babesle nagusia eta Arabako Foru Aldundiaren eta Eusko Jaurlaritzaren laguntza. Aurkezpena gaur egin dute Fernando Casi txangolari elkartearen presidenteak, Arantxa Ibañez de Opacua Vital Fundazioko zuzendariak, Gorka Iturriaga Eusko Jaurlaritzako Jarduera Fisikoaren eta Kirolaren zuzendariak eta Ana del Val Kultura eta Kiroleko foru diputatuak, ARKABIA Vital Fundazioaren kulturgune berrian. 
Proba honetan, Uribarri Jauregitik abiatuta, 62,3 kilometro egingo dira guztira, eta Gasteizko hegoaldeko gailurrik esanguratsuenak igoko dira: Itxogana, Indiagana, Arraialde, Almurrain, Kapildui, Zalbizkar, Lendiz, Arrieta, Zaldiaraban, Busto eta Ezkibel. Guztira 1.000 parte-hartzaile izango dira irteeran (zozketa egin ondoren eta itxaron zerrenda dago) eta 200 boluntariok lagunduko dute ekimenean. 
Manuel Iradier Txangolari Elkarteak berretsi egin du “natura-ondarearen aldeko konpromisoa eta kalitatezko eta hurbileko produktuarekin lankidetzan aritzeko konpromisoa, baita tokiko ekoizle txikiekin ere. Gainera, konpromiso soziala gure ekarpena da, gure ingurunetik jasotzen dugun babesa eskertzeko”. Horregatik guztiagatik, Elikagaien Arabako Bankuarekin lankidetzan arituko da, eta kontsumitu ez diren horniduren elikagaiak emango dizkie. 
Proba honek, parte hartzen dutenei ingurumen balio handiko eta paisaia bikaineko eremu naturalez gozatzeko aukera emateaz gain, leiho pribilegiatua da Euskal Herrian iraupen luzeko mendi-proben aitzindaria den HIRU HAUNDIAK 2027 proban izena emateko erreserba egiteko. Lehenengo 100 sailkatuek eta proba amaitzen dutenen artean horretarako egiten den zozketan ateratako beste ehun saridunek izena emateko erreserba pertsonala eta besterenezina eskuratuko dute 100 km baino gehiago dituen Euskal Herrian erreferentea den iraupen luzeko mendi-probarako, hau da, Hiru Haundiak probarako. 

